
Reglur um þrif í íþróttamannvirkjum Hafnarfjarðarbæjar.

1. Yfirlit yfir verkefnið

Verkefnið felst í þrifum á öllu íþróttahúsinu yfir allt starfstímabilið. Um er að ræða 
bæði daglega ræstingu húsnæðis, hreingerningar og svo önnur verkefni sem venjulega 
falla undir þrif húsnæðis og framkvæma þarf á starfstímabilinu.
Með öðrum orðum þá skal rekstraraðili bera allan kostnað af því að halda húsnæðinu 
viðunandi hreinu á meðan starfstímabilið stendur, í  samræmi við meðfylgjandi 
lýsingu. Um er að ræða allt húsnæði íþróttahússins.

Ræsting 
Með ræstingu er átt við þrif rýma alla mánuði ársins, sbr. Verklýsingu fyrir ræstingu. 
Þá er unnið samkvæmt skriflegri ræstingaráætlun, sem rekstraraðili útbýr. Við gerð 
ræstingaráætlunar skal rekstraraðili taka mið af viðmiðunarkröfum sem settar eru fram 
í verklýsingu og af Heilbrigðiseftirliti hverju sinni.

Hreingerning
Með hreingerningu er átt við sérstökk þrif húsnæðis, umfangsmeiri þrif. 
Hreingerningar verða unnar eftir þörfum og í samræmi við rekstrartímabil.

Fyrir utan reglubundna ræstingu verður nauðsynlegt að framkvæma hreingerningu á 
starfstímanum. Þörfin á hreingerningum, þ.e. umfang og tíðni, fer m.a. eftir tilhögun 
ræstinga. Ekki er óeðlilegt að hreingerningar séu framkvæmdar minnst einu sinni á ári. 

Starfsmenn 
Allir starfsmenn rekstraraðila sem vinna við verkið skulu hafa hlotið þjálfun til 
ræstinga og þrifa. Rekstraraðili skal sýna fram á hvernig þjálfun starfsmanna hans er 
háttað. Sama gildir um undirverktaka.

Hreinlætisvörur
Auk allra hreinsiefna sem notuð eru við þrif eru hreinlætisvörur á snyrtingar, við 
stálvaska/handlaugar og baðklefa. Þær hreinlætisvörur sem nota skal eru eftirfarandi:
° Sápur og hreinsiefni, bæði fljótandi og sápustykki.
° Salernispappír.
° Pappírshandþurrkur.
Rekstraraðili skal sjá um að ofangreindar vörur séu endurnýjaðar eftir þörfum á 
notkunarstöðum. Vörur þessar skulu merktar með viðurkenndu umhverfismerki. 

2. Verklýsing

Áhersla er lögð á góðan árangur ræstinga. Rekstraraðili skipuleggur sjálfur ræstinguna 
og útbýr skriflega ræstingaráætlun, Sem staðfest er og samþykkt af Vinnueftirliti og 



Heilbrigðisyfirvöldum. Ræstingin skal vera viðeigandi fyrir starfsemi sem þessa í 
viðkomandi húsnæði.
Meðferð og val hreinsiefna skal ætíð vera eftir leiðbeiningum framleiðenda hreinsiefna 
m.t.t. þeirra áhalda sem notuð eru. Rekstraraðili ber ábyrgð á að hreinsiefni skaði 
hvorki yfirborðsefni né umhverfi. Almennt þá skulu hreinsiefni vera laus við óþörf 
aukaefni svo sem litar- og lyktarefni þ.e.a.s. þau eiga að vera Öll hreinsiefni skulu vera 
prófuð fyrir húðertingu og uppfylla kröfur heilbrigðisyfirvalda þar að lútandi. Auk 
þess að hafa viðurkennda umhverfismerkingu.
Allar ræstingaaðgerðir eru unnar á ábyrgð rekstraraðila þannig að ef um er að ræða 
skaða af völdum rangra vinnuaðferða eða efnisnotkunar er rekstraraðila að fullu 
ábyrgur.
Gler í innveggjum, hurðum,gluggum og á speglum skal þrífa þannig að taumar, ský 
eða móða sjáist ekki.
Við daglega ræstingu skal þrífa allt sjáanlegt yfirborð og lagnir upp í 2 m hæð.
Augljós óhreinindi svo sem bletti og klístur á að hreinsa daglega eða eftir þörfum af 
yfirborðsflötum, húsgögnum og húsbúnaði í öllum rýmum að undanskildum
geymslum, ræstiklefum, eða þeim rýmum sem ógerlegt er að koma þessari hreinsun 
við, t.d. þar sem verkleg kennsla fer fram.
Þrífa skal síma, tölvur, sjónvörp, myndvarpa og önnur slík raftæki á þann hátt að 
tryggt sé að tæki verði ekki fyrir skemmdum. Almennt gildir um skrifstofutæki að þau 
skal þrífa þegar aðstæður leyfa, t.d. skal ekki þrífa tæki sem eru í gangi. 
Daglega þegar starfsemi er í íþróttahúsinu skal þvo flísar á gólfum og veggjum með 
sótthreinsandi efnum.
Tryggja skal að sápuefni á gólf sala sé ekki hálkumyndandi.  
Þar sem unnt er skal lofta út úr öllum herbergjum með því að opna glugga og/eða 
hurðir. Undantekningarlaust skulu starfsmenn rekstraraðila loka og/eða læsa rýmum 
eftir sig eða ganga frá á annan hátt í samræmi við samkomulag þar um. 
Tæma skil allar ruslafötur og önnur ílát fyrir rusl daglega. Allt annað rusl, svo sem 
pappír, umbúðir eða annað, á gólfum, húsgögnum eða gluggakistum, skal fjarlægja 
daglega. Allt rusl skal setja í sorpílát í sorpgeymslu.
Varðandi frekari árangur um gæði þrifa, þ.e. ræstinga, hreingerninga, gluggaþvotts og 
annarra þrifaverkefna er vísað til  innra gæðaeftirlit  sem Hafnarfjarðarbær setur sér. 

3. Ræstingaáætlun

Ræstingaáætlun getur t.d. byggjast á 3 stafa tíðnikótum, t.d. 511, sem hér segir:

1. tölustafur segir til um fjölda ræstingadaga í viku.
2. tölustafur segir til um hve oft í viku eigi að ræsta gólf ítarlega.
3. tölustafur segir til um hve oft í viku eigi að ræsta innanstokksmuni ítarlega.

Það er mismunandi eftir rýmum hve oft þarf að ræsta og hvaða aðgerðum þarf að 
beita. Hér að neðan eru gefnir upp leiðbeinandi tíðnikótar fyrir nokkrar tegundir rýma í 
íþróttahúsinu:

Heiti rýmis: Almennt

Anddyri, inngangar og setustofur 775

Íþróttasalir, æfingasalir og gangar 771



Böð, snyrtingar og búningsaðstaða 775

Samkomusalur 771

Skrifstofur, geymslur þvottahús o.fl. 311

Tíðnikótar eru eftirfarandi:

775 1. 7 daga í viku er ræst.
2. 7 dagar með ítarlega gólfræstingu.
3. 5 dagar með ítarlega ræstingu innanstokksmuna og tækja.

771 1. 7 daga í viku er ræst.
2. 7 dagar með ítarlega gólfræstingu.
3. 1 dagur með ítarlega ræstingu innanstokksmuna og 4 dagar með 

lauslega ræstingu.
311 1. 3 daga í viku er ræst, t.d. mánudag, miðvikudag og föstudag.

2. 1 dagur með ítarlega gólfræstingu og 2 dagar með lauslega 
gólfræstingu.

3. 1 dagur með ítarlega ræstingu innanstokksmuna og 2 dagar með 
lauslega ræstingu.

Í undantekningartilfellum getur þurft að þrífa rými eða einstaka innanstokksmuni oftar 
eða með öðrum aðgerðum en tilgreint er í áætlun, svo sem sólbekki þegar veður er 
vindasamt og þurrt.
Þar sem í ræstingaráætlun segir að framkvæma skuli ákveðna aðgerð tvisvar í viku, 
skal minnst einn dagur líða á milli þess sem hún er framkvæmd.
Ef ræsta á tvisvar í viku skulu líða að jafnaði tveir dagar á milli og þegar ræsta skal 
einu sinni í viku er æskilegt að það sé alltaf gert á sama vikudegi.
Sama gildir um ræstingu á tveggja vikna fresti. Hún skal framkvæmd með mest 
tveggja daga fráviki.
Frá þessum reglum má víkja ef aðstæður í húsnæðinu krefjast þess að áætluðum 
ræstingum verði flýtt eða seinkað.

4. Hreingerningaáætlun

Ekki er ljóst hversu oft á starfstímanum nauðsynlegt verður að hreingera. Atriði eins 
og umfang ræstinga og hönnun viðkomandi mannvirkis hafa þar áhrif á. Miðað er við 
að alls herjar hreingerning þurfi að fara fram a.m.k. einu sinni á ári og þá frá 15. júní 
til 15. ágúst.
Í hreingerningu er innifalinn allur kostnaður við allar aðgerðir sem tilheyra 
hreingerningum, þ.e. þrif lofta veggja, gólfa, glugga á innan og utanverðu, lausra og 
fastra innréttinga og húsgagna. Þannig skal innifalin öll vinna og búnaður sem þarf til 
verksins, hreinsiefni og öll önnur efni vegna yfirborðsmeðhöndlunar, plast pokar, 
þvottur og þrif hreingerningaráhalda og flutningur þeirra. Enn fremur flutningur 
húsgagna og búnaður út úr rýmum og inn í þau aftur.

Samþykkt í íþrótta- og tómstundanefnd Hafnarfjarðar 2013
Staðfest í Fjölskylduráði Hafnarfjarðar 2013


